
ABSTRAK 

 

Gerak tari Sayau Babalian, Liliput dan Bubu Mengalai adalah tarian yang diamalkan 

sejak zaman berzaman oleh suku kaum Bisaya di Sabah.  Pembudayaan gerak tari 

dalam kehidupan mereka adalah cetusan daripada nilai dan falsafah pemikiran yang 

tinggi.  Nilai estetika dalam konsep gerak tarian adalah aplikasi pergerakan yang 

muncul daripada unsur-unsur yang bersifat spiritual. Tesis ini mengupas tentang 

konsep gerak tari secara visual dan signifikannya dalam budaya Bisaya di Sabah 

melalui metodologi penyelidikan lapangan yang bersifat kualitatif. Maklumat 

penyelidikan tentang rupa, bentuk dan motif gerak tari diperoleh di lokasi utama iaitu 

meliputi daerah Beaufort dan Kuala Penyu di Barat Daya negeri Sabah. Data premier 

dan sekunder diperolehi dalam bentuk maklumat temu bual, rujukan buku, alat audio 

visual, gambar dan ilustrasi.  Sumber maklumat utama terdiri daripada pengamal 

Babalian, pengasas tarian Liliput, juru latih atau koregrafer, pengamal budaya, 

pemerhati tarian dan penari.  Analisis yang bersifat deskriptif digunakan untuk 

membuat interpretasi gerak tari dari segi pembentukan rupa, bentuk dan motif gerak 

yang berkaitan secara langsung dengan maksud spiritual. Justeru itu, kupasan yang 

terperinci terhadap setiap konsep pembentukan bentuk, rupa, motif dan pola gerak 

tari dijalankan melalui teori seni reka. Kajian mendapati bahawa gerak visual dalam 

tari Bisaya ada kaitan dengan nilai intelek, jampi mantera, gerak perubatan dan cara 

pemujaan. Gerak tari Sayau Babalian, Liliput dan Bubu Mengalai adalah ekspreasi 

kreatif yang terhasil daripada pandang dunia masyarakat Bisaya terhadap alam 

supernatural dan kosmologi mereka. Kajian ini penting sebagai sebuah dokumen seni 

visual yang dapat menterjemahkan jati diri Bisaya sebagai satu wadah ilmu dan 

pengetahuan agar dapat memartabatkan khazanah warisan bangsa. 

ABSTRACT 

 

VISUALIZATION OF THE CULTURAL DANCE AND SPIRITUAL 
AMONGS THE BISAYA ETHNIC IN SABAH 

 
The movement of Babalian, Liliput and Bubu Mengalai were some of the dance 
practiced by the Bisayas for centuries.  The cultural aspect of the dance movement 
was high-lighted through the values of thought contributed from their domestic 
cultural activity.  These aesthetic values of the traditional dance were formulated 
from the ethnic spiritual elements and their world views.  The thesis explored the 
conceptual aspect of the dance through the interpretation and it’s significant amongst 
the Bisayas cultural activities.  This finding was based on the field research method 
undertaken by the researcher, which was Qualitative in nature.  The primary data 
focus on the shape, form, motives and movement acquired from the active 
respondents which were located around Beaufort and Kuala Penyu district in the West 
Coast of Sabah.  Whilst the secondary resources in the form of selected interview, 
text, visual document, illustration and information was collected from various 
resources such as libraries, academic institution and government agencies.  The main 
source of information acquired from the Babalian practitioner, choreographer, 
cultural practitioner, audience and the dancer.  The descriptive format analysis is to 
interpret the dance movement based through form, shape, motives which 
concentrate on the characteristic of the dance movements.  Therefore the in-depth 
readings of formal concept have been supported by the aesthetic theories.  The 
research finding indicated that the traditional dance of Babalian, Liliput and Bubu 
Mengalai is the manifestation of the Bisayas cultural thinking generated by their 
cosmology.  The thesis is important as a visual document which interpret the well 
being of the Bisaya through knowledge of which will enhanced the finding as national 
heritage. 

GLOSARI 
 

Bahasa suku kaum Bisaya dan diberi maksud dalam Bahasa Melayu 

 
Ulu Sawat Daiba Merupakan sebutan perkataan atas dan bawah anggota 

bahagian kepala. 
 

Adau Janang Gayuh Hari seorang pemimpin besar dalam masyarakat Bisaya 
yang diadakan sambutan perayaan dalam masyarakat 
Bisaya setiap tahun. 
 

Ajai Merupakan sebutan bagi anggota bahagian dagu 
 

Ajai Ibang Kuanan Sebutan bagi anggota bahagian dahi serong ke kanan 
dan kiri. 
 

Ajai Memusing Bahagian dagu akan melakukan pusingan. 
 

Ambun Jampi untuk mengurangkan rasa badan panas kerana 
deman panas. 
 

Angin Pontianak Gangguan makhluk yang meresap ke badan perempuan 
 

Babalian ilmu kebanyakan orang Bisaya memanggil bomoh sebagai 
Babalian. 
 

Babalian Babalian ialah seorang yang mengetuai upacara ritual 
untuk memulakan perubatan tradisi. Peranannya sebagai 
pengantara dengan makhluk halus 
 

Babaya Sakit badan kerana tersalah tanam di dalam tanah. 
 

Bagandang Alat muzik tradisi masyarakat Bisaya yang 
dipersembahkan terdiri daripada kulintangan, gong, 
tetawak, canang. 
 

Balasan Pesakit menderita kerana menyeksa binatang.  Kesakitan 
binatang sama juga dihidapi oleh manusia 
 

Balasan api Deman yang panas sehingga tumbuh kudis pada kulit 
pesakit. 
 

Balatiarap Merujuk kepada keadaan sakit perut yang disebabkan 
oleh teguran makhluk halus. 
 

Barajung Perahu kecil yang dibuat daripada nipah yang dipanggil 
sebagai biduk dan digunakan sebagai simbol belayar. 

Baranyut Ketukan canang dengan rentak yang sederhana. 

Batanung Mengetahui punca penyakit atau menilik kehilangan 

barang dan penyakit dan sebagainya. 
Bawang Laid 
 

Nama Bawang ialah sungai dan Laid ialah lama.  Pada 
masa dahulu Bawang Laid berfungsi sebagai sungai yang 
ada sekarang. 
 

Bongil Merujuk kepada keadaan telinga yang tersumbat yang 
boleh diubati dengan jampi. 
 

Bubu Mengalai Bubu Mengalai ialah sejenis alat untuk menagkap ikan 
secara tradisional.  Alat ini diberi pakaian yang menyerupi 
wanita yang menari-nari.  Biasanya tarian ini disertai 
dengan semangat yang dilakukan secara ritual atau 
persembahan. 
 

Burut Buah zakar membesar yang biasanya dihidapi oleh 
pesakit kanak-kanak. 
 

Buyun-buyunan Perbuatan tidak waras akibat gangguan makhluk halus. 
 

Corocop Ketukan cacang kecil dengan rentak laju. 
 

Cuca tawar Jampi untuk menyejukkan badan akibat demam panas. 
 

Gakud manukad Pergerakan kaki bersilang dengan mengangkat kaki kiri 
atau kanan. 
 

Gakuman Empat jari digenggam dan ibu jari dikeluarkan pada 
bahagian tangan. 
 

Galap Merujuk kepada gangguan syaitan dan iblis terhadap 
pesakit. 
 

Garaan Sorakan kepada lukah yang telah dikuasai oleh makhluk 
halus luar biasa.  Biasanya sorakan akan menimbulkan 
kemarahannya sehingga lukah itu bertenaga 
 

Garau Penghadang supaya ikan yang masuk ke dalam bubu 
tidak dapat keluar. 
 

Gargasian Merujuk kepada gangguan makhluk halus. 
 

Gimbar Ketukan canang kecil dengan rentak perlahan secara 
berselang seli. 

Gimbaran Bomoh perubatan tradisional yang mempunyai hubungan 
spiritual dengan mahluk halus yang dipegangnya dan 
diwariskan kepadanya. 
 


